Nafarroako Parlamentuko Mahaiak, 2020ko urriaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ainhoa Aznárez Igarza andreak aurkeztutako galdera, Mina Muga proiektuari eta proiektuak sismikotasunaren gainean izan litzakeen ondorioei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2020ko urriaren 5ean
Lehendakaria: Unai Hualde Iglesias
GALDERAREN TESTUA
Nafarroako Podemos-Ahal Dugu foru parlamentarien elkarteari atxikitako foru parlamentari Ainhoa Aznárez Igarzak, Legebiltzarreko Erregelamenduan xedatuaren babesean, honako galdera hau aurkezten du, Landa Garapeneko eta Ingurumeneko kontseilariak urriaren 8ko Osoko Bilkuran ahoz erantzun diezaion:
Azken asteotan intentsitate ezberdineko mugimendu sismikoak pairatu ditugu. Aldi berean, Mina Muga proiektua sustatzen da, nahiz eta horren gainean zalantza handiak dauden, proiektu horrek sismikotasunaren gainean izan litzakeen ondorioei buruz. Kezka hori bereziki larria da Esako urtegian izan lezakeen eraginagatik, meatzetik oso hurbil baitago.
Bestalde, proiektua sustatzen duen Geoalcali konpainiak ez dauka lehendik inolako esperientziarik meatzaritzako jardueretan, eta ez du meatzerik sekula ustiatu.
Gobernuaren ustez, dakartzan arrisku sismikoak kontuan hartuta, egokia al da proiektu horrek aurrera egitea?
Iruñean, 2020ko urriaren 1ean
Foru parlamentaria: Ainhoa Aznárez Igarza
